
Quello ch'à penna fa con ro penello

Porreiva un'Eccellente depento,

Ti ro fæ con ra penna, onde ro So

Ti tiri da ro Ce com'un oxello.



Che se intri scoeggi d'un Ballin novello

Ti canti, ò in villa re passioin d'Amò

Ti spui perle chi poæran trà de lo

Com'apuinto passæ pe ro crivello.



Duoi d'unna sola pria corpi ti fæ

Finto, e vero aggroppando, ond'hà raxon

Meduza à fa l'effetto à chi no cræ;



Ma mì, che tanto apprexo ro sermon

Chi porta con ro gusto utile assæ

A Dio canta (te prego) e dà dro bon.

